
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаса государственнöй власьт органъяслöн индöд-тшöктöмъяс" журнал йылысь

Коми Республикаса Правительство шуис:

1. Вынсьöдны "Коми Республикаса государственнöй власьт органъяслöн индöд-тшöктöмъяс" журнал йылысь положение 1 №-а содтöдын индöм серти.

2. Котыртны "Коми Республикаса государственнöй власьт органъяслöн индöд-тшöктöмъяс" журналлысь редакционнöй коллегия да вынсьöдны сылысь составсö 2 №-а содтöдын индöм серти.

3. Тайö шуöмсö олöмö пöртöм бöрся видзöдны Коми Республикаса Юралысьлöн да Коми Республикаса Правительстволöн Администрациялы.

Коми Республикаса Юралысь                                                     В.Торлопов

Сыктывкар

2008 вося февраль 5 лун

21 №

ВЫНСЬÖДÖМА

Коми Республикаса Правительстволöн

2008 во февраль 5 лунся 21 №-а шуöмöн

(1 №-а содтöд)

"Коми Республикаса государственнöй власьт органъяслöн индöд-тшöктöмъяс" журнал йылысь

ПОЛОЖЕНИЕ
1. Тайö Положениеыс "Коми Республикаса оланпасъяс да Коми Республикаса государственнöй власьт органъяслöн мукöд правовöй акт йöзöдан да вынсьöдан пöрадок йылысь" Коми Республикаса Оланпас олöмö пöртöм могысь регулируйтö "Коми Республикаса государственнöй власьт органъяслöн индöд-тшöктöмъяс" журналкöд йитчöм юалöмъяс (водзö – "Индöд-тшöктöмъяс" журнал).

2. "Коми Республикаса оланпасъяс да Коми Республикаса государственнöй власьт органъяслöн мукöд правовöй акт йöзöдан да вынсьöдан пöрадок йылысь" Коми Республикаса Оланпас серти "Индöд-тшöктöмъяс" журнал лоö официальнöй периодическöй изданиеöн, кöні Коми Республикаса государственнöй кывъяс вылын йöзöдсьöны:

1) Коми Республикаса оланпасъяс;

2) Коми Республикаса Государственнöй Сöветлöн правовöй актъяс;

3) Коми Республикаса Юралысьлöн правовöй актъяс;

4) Коми Республикаса Правительстволöн правовöй актъяс;

5) Коми Республикаса Оланподув Ёрдлöн решениеяс;

6) мортлы да гражданинлы инмысь правояс, вöля да могъяс кузя Коми Республикаса министерствояслöн да олöмö пöртысь власьт мукöд органлöн нормативнöй правовöй актъяс;
7) Коми Республикаса сёрнитчöмъяс, Коми Республикаса госдарственнöй власьт органъяслöн артмöдчöмъяс.
3. "Индöд-тшöктöмъяс" журнал артмö юкöдъясысь, лыдыс да сюрöсыс кодлöн индыссьö "Коми Республикаса Оланпасъяс да Коми Республикаса государственнöй власьт органъяслöн мукöд правовöй акт йöзöдан да вынсьöдан пöрадок йылысь" Коми Республикаса Оланпас серти.
4. "Индöд-тшöктöмъяс" журнал петö быд тöлысь коми да роч кывъяс вылын.

Быд тöлысся коми кыв вылын "Индöд-тшöктöмъяс" журналлöн öнія номер ыдждаыс да йöзöдан материалыс лöсялö быд тöлысся роч кыв вылын "Индöд-тшöктöмъяс" журналлöн сэтшöм жö öнія номерлы.

5. "Индöд-тшöктöмъяс" журналлöн быд петасын лоöны татшöм юöръяс:
издание ним;

учредитель;

юралысь редакторлöн ним да вич инициалъяс да ов;

редакционнöй коллегияö пырысьяс;

петаслöн дорвыв номер да сійöс йöзöдан кадпас, наборö сетан, печатайтöм вылö кырымалан кадпас;

торъя гижсьысьяслы да организацияяслы индексъяс;

тираж;

редакциялöн, издательлöн инпасъяс.

6. Быд тöлысся коми кыв вылын "Индöд-тшöктöмъяс"  журналын, тайö Положениелöн 5 пунктын индöм юöръяс кындзи, колö пасйыны коми кыв вылö вуджöдысь Коми Республикаса олöмö пöртысь власьт орган йылысь.

Тайö Положениелöн 2 пунктын индöм акт текстъяссö вуджöдö Коми Республикаса национальнöй политика министерство.

7. "Индöд-тшöктöмъяс" журналлöн бöръя лист бокас, кöні оз ло йöзöдöма (иналöма) тайö Положениеясса 2 пунктын индöм актъясыс, да сылöн корка вылас позьö йöзöдны "Индöд-тшöктöмъяс" журнал вылö да Коми Республикаса Государственнöй Сöветлöн, Коми Республикаса Юралысьлöн, Коми Республикаса Правительстволöн мукöд издание вылö гижöдчöм йылысь юöръяс.  
8. "Индöд-тшöктöмъяс" журнал лöсьöдö да йöзöдö, а сідзжö найöс ысталö дон босьттöг, гижöдö да торйöн вузалö "Юöр сетан технологияяс шöрин" Коми Республикаса государственнöй учреждение.  
9. Гижöдчöмöн да торйöн вузалöмöн йöзöдöм "Индöд-тшöктöмъяс" журналлысь донсö индö Коми Республикаса Правительство.
10. Дон босьттöг ысталö "Юöр сетан технологияяс шöрин" Коми Республикаса государственнöй учреждение ыстöм вылö индöд подув вылын, мый лöсьöдсьö Коми Республикаса Правительствоöн уполномочитöм Коми Республикаса государственнöй органöн, коді индöм учреждениеöн веськöдлö организационно-методическöя, координируйтö да видзöдö сылöн удж бöрся.
ВЫНСЬÖДÖМА

Коми Республикаса Правительстволöн

2008 во февраль 5 лунся 21 №-а шуöмöн

(2 №-а содтöд)

"Коми Республикаса государственнöй власьт органъяслöн индöд-тшöктöмъяс" журналлöн редакционнöй коллегияö 

ПЫРЫСЬЯС

	Опарина Л.О.
	-
	Администрацияса Юрнуöдысьöс медводдза вежысь – Коми Республикаса Юралысьлöн да Коми Республикаса Правительстволöн Государственно-правовöй веськöдланінса начальник (редакционнöй коллегияöн веськöдлысь)

	Лавреш И.И.
	-
	"Юöр сетан технологияяс шöрин" Коми Республикалöн государственнöй учреждениеса юрнуöдысь (редакционнöй коллегияса веськöдлысьöс вежысь)

	Четверикова Л.В.
	-
	Коми Республикалöн Государственнöй Сöвет Аппаратса Правовöй веськöдланінса начальник (сёрнитчöм серти)

	Рожкин Е.Н.
	-
	Коми Республикалöн национальнöй политикаса министрöс медводдза вежысь 

	Пунегов П.Ф.
	-
	Коми Республикалöн Оланподув Ёрдса веськöдлысьöс вежысь (сёрнитчöм серти)

	Логинова М.А.
	-
	Коми Республикаса Юралысьлöн да Коми Республикаса Правительстволöн Государственно-правовöй веськöдланінса начальникöс вежысь

	Брижань А.А.
	-
	"Юöр сетан технологияяс шöрин" Коми Республикаса государственнöй учреждениелöн полиграфия юкöнса начальник.


вудж. Исакова

4 751 пас
